Francois Le Maistre- La Lettre Jérriaise, 1é 20 du Mais d'Juin 2026.

Boudbnjour bouonnes gens, ch’est Frangouais
L’Maistre tch’a I'pliaisi dé vouos présenter La Lettre Jérriaise a matin, Sanm’di 1é 20
du mais d’Juin 2026.

La s’'maine passée a la fin d’la s’'maine, jeinmes lé pliaisi d’atchilyi des
gens dé la Nouormandie et dé Dgérnésy pouor célébrer la Féte Nouormande.

Ch’tait eune belle occésion tchi c’'menchit Vendrédi matin en rencontrant plusieurs
gens a la cadchie sus I'baté d’ St Malo et pis, les convier a un déjeuner.

Et pis, 1€ sé, j'tions touos invités a « La Levée » a la Maison du Gouverneux, et un
tas d’gens ‘taient intéréssis auve les costednmes dé la Nouormandie, et un tas
d’ieux printent des photos, sustout des danmes en costednmes !

Et pis, pouor finni la journée, un r'pas ensembl’ye a la Crouaix d’'Bouais.

Mé, lé sé, j'fus rencontrer deux des gens
d’la Nouormandie tch’avaient mantchi lé baté d’St Malo chutte matinnée-la et
jles am’nis a la Crouaix d’Bouais pouor lus r'pas auve les autres.

Lé Sanm’di matin, nouos v’la touos réunis a la Salle Parouaissiale dé la
Ville pouor eune bordée dé r'citations, chansons et d’la dans’sie par
I'étchipe dé Jeérri. A la fin d’la matinnée, les danseurs fitent danser dans les
ruettes dé la Ville.

Sanm’di 'arlévée, jelnmes eune tassée d’'thée et des belrrées et des gaches a la
Salle dé St André, et duthant chutte réunion, des chansons et des r’citations étout.

Et pis, pouor finni eune belle journée, jelinmes un conceért a la Salle dé St
Hélyi, acouo eune aut’fais, Sanm’di au sé.

Ch’tait Méli-Mélo tchi nouos présentitent |é concert auve des chansons en Jérriais,
et a la fin du conceért, i’ nouos chantitent « Ma Nouormandie », et pis « Sarnia
Chérie » et pouor finni, « Man Bieau P’tit Jérri ». Eune mangnifique séthée

tout en Jérriais !

Lé Dinmanche matin, jelinmes un Seérvice tout en Jérriais dans la Salle dé St Paul,
m’né par lé Sieur Brian Vibert. La danme Audrey Lucas liut ieune des Iécons et €
Sieur Ken Vibert fit les priéthes.

Brian nouos préchit un sérmon dé la légon s’lon Jean, 1é 14¢™e chapitre a
c’'menchi au 8°™¢ vérset. « Philippe Li dit, Seigneu, mouontre-nous I'Péthe,
et v’la tchi nouos s’sa assez».

Un raide boudn sermon. Mercie, Brian.
Et, pouor finni la Féte, un Diner a 'Hétel

Ambassadeur auve des bouonnes convérsétions et d’la caqu’téthie a i
la tabl’ye en Nouormand et en Jerriais. Mércie pouor m’aver écouter aniet. A bi !



